
Te Tupu me te Rokiroki Kai 
 

He nui ō mātou mahi e kui, he whakatupu kai, i mua o tō mātou haerenga 

  

A i muri o ā mātou whakatupu kai nē, he whakatupu kai hoki te mahi a tērā rūruhi, a 

ka akoako ia i au i ana tamariki atawhai ki ērā mahi, ki te whakatupu kai, whakatupu 

rīwai, kānga, kūmara, tōrori, kei te mōhio katoa au e kui ki ēnā mahi  

 

He tūpeka! Kei te mōhio katoa au ki ēnā mahi e kui, ahakoa i tēnei rangi kei te mōhio 

tonu au he pēwhea te mahi,  

 

A kua mate taku tōrori kua haria e aku tamariki e ētehi o aku tōrori, heoi anō he 

whakatupu, kia mōhio tonu aku tamariki he tōrori tēnei, ā koirā ngā mahi a tōku 

whaea, 

 

I Mōrehurehu tonu i tēnei wā, nā nō reira tōku mōhiotanga ki ērā mahi, ki te 

whakatupu kai, ki te ngaki kai, ki te haere ki te hopu hōiho, ka whakamaumau ngā 

kara, ngā tīni, ka whakamau ki roto i te kōneke, nā ka haere he tōtō i ā mātou kai ki 

te, ki roto i te rua, ka keri he rua hei nohonga kūmara, koirā ngā mahi a taku whaea, 

he rua korotangi tēnā ki au, ki a au, ā koirā tana kōrero ki a au, he rua korotangi, hei 

nohonga kai ā, ka whakapapa ngā kūmara ki roto, ka keria te rua rā, ka honohono 

kātahi ka [tineia] mai o roto nē? Kia whānui a roto hei nohonga mō ngā kai, koirā nga 

mahi a taku whaea nāna au i atawhai, na ka mōhio katoa au ki ērā mahi, ka 

whakapapa i ngā kumara ki roto ā ko ngā riwai he whare anō tō rātou ne, he koropū 

e kī ana tērā whare.    

 

He koropū he tūnga rīwai, a whakakīa ki te rīwai, kī atu, kāore e taea te kai heoi 

anō ka waiho iho mō ngā poaka, koirā ngā mahi a tērā rūruhi 

  

Ā he kūmara, he waina ngā kūmara o ērā, o tērā wā i mōhio ai au he wāina, na he 

whero a roto, na tētehi kūmara anō he waina mā kare kau ana he mea a roto, kare 

kau ana he whero o roto, he mā te peha, kāore i te tino mā, nā koirā nga kūmara i 



ērā wā i taku mōhiotanga, haere mai nei kua maha ngā kūmara, kua kite i te mauroa, 

kua kite i tētehi kūmara atu, a kei au anō ēnā kūmara kei raro nei e tupu ana 

ināianei,  

 

Keeei te whakatupu tonu au he nui taku māra e takoto mai nei, he nui, he rīwai he 

kūmara he kānga he kamokamo a kua whakapau ngā merengi, kei te mahi tonu au. 

He wā anō ka kore taku tinana e kaha, ka mutu taku mahi kua kore au e kaha, ka 

puta mai anō taku kaha, kuua mahi anō au, ka kī mai aku tamariki, hei kia itiiti te 

mahi kai, ka kī atu ā kāre rā tātou e ora ki te whēnā, me pēhea hoki e tika ai ō tātou 

whakaaro ki nga rā, na koia rā tāku kōrero ki aku tamariki e kui, koirā katoa te āhua 

katoa o ō mātou mātua o tēnei takiwā, a hāunga te takiwā ki Mōrehurehu ā koirā anō 

hoki, tō rātou whakaaro i ērā wā, hei maunga ringa mō rātou i haere ai rātou i nga rā 

o te Kīngitanga, koirā ngā tikanga o rātou ō mātou mātua tūpuna  

 

Kei te pērā tonu e hine, kei te pērā katoa mātou, tēnei karangatanga a Waikato, kei 

te pērā tonu, na koirā ngā mahi a taku whaea i tohutohu ki a au ne, ā kua mahuengia 

ai e matou a Mōrehurehu.  

 

Ka haere mātou ko Ongarue te teihana kei runga atu o Waimiha, a kei raro atu, o 

Waimiha, kātahi mātou ka haere ki runga i te maunga e kī ana tētehi maunga nui 

rongonui kei reira ko Tūhua te ingoa o tērā maunga, ka haere mātou ki raro mai i te 

take o Tūhua ka noho mātou i roto i te ngāherehere, kua puta kē te kōrero a te, e 

karanga tamaiti ana nāku, hei teina he tuakana ngā matua, ō mātou mātua, na ko te 

tamaiti, te teina o tō mātou tupuna nāna tō mātou pāpā, ana ka poropititia, na koirā 

te tangata nāna mātou i hari ka mahue i a Mōrehurehu,  

 


